
ПРИМЕРИ ЗА ЕТИЧКИ ДИЛЕМИ И ПРЕДИЗВИЦИ  
 

Пример 1: 

Службеничка постапува по барање на правно лице  во кое е вработен нејзиниот син. При 

одлучувањето како да се постапи во ваков случај, потребно е да се земат предвид повеќе 

аспекти:  

• Дали согласно со Законот за општата управна постапка се работи за дискреционо 

овластување за одлучување на службеничката или условите за издавање на 

решението се врзани со закон?; 

• На која работна позиција работи синот (има ли можност одговорните лица во 

компанијата да се информирани дека е син на службеничката кај која е предметот 

нa одлучување и да се обидат да му извршат притисок за интервенција кај 

неговата мајка; или пак тој самиот е одговорно лице во компанијата; или можеби 

тој работи во компанијата, но далеку од општината во која се води управната 

постапка, во експозитура во друг град и нема допирна точка со дејноста во врска 

со која е поднесено барањето во општината, ниту пак има непосредни контакти 

со раководството на општината);  

• Дали службеничката треба за оваа состојба писмено, по формален пат, да го 

извести лицето за интегритет или не треба воопшто да размислува за ова прашање 

бидејќи нејзина работа е само да си ја заврши работната задача;  

• Дали во овој случај треба да се примени институтот изземање?. 

 

Пример 2: 

Службеничка која води управна постапка за издавање решение на сопственичка на 

модна куќа, во периодот додека трае постапката, добива покана од истата модна куќа за 

бесплатно патување во друг град и влезница за присуство на модна ревија која вклучува 

бесплатни промотивни производи од компанијата за сите присутни на ревијата.  

• Ваквата покана се одбива; 

• Поканата не се пренесува на ќерка, пријателка и сл., со изговор „не е етички јас да 

одам, но зошто да не оди таа?“;  

• Пожелно е на поканата да се одговори со кусо љубезно одбивање во писмена 

форма (електронски од службена адреса или хартиено со печат) при што во 

пораката ќе стои на видливо место некоја од општоприфатените вредности во 

општината, како „Oпштина.......: Нула толеранција за корупција“ или сл. 

Овие постапки се договараат со лицето за интегритет за секој конкретен случај, а се 

дебатираат и се заземаат заеднички ставови за постапувањето генерално на колегиуми 

и советувања посебно организиран за тема интегритет. 

 

Пример 3: 

По поправката на нејзиното возило, автомобилскиот сервис не и ја наплаќа услугата на 

госпоѓата. Притоа, сопственикот на автомобилскиот сервис е свесен дека неговата 

клиентка е раководна службеничка во секторот на општината во кој работи овластениот 

инспектор кој често ја проверува бучавата од авто-сервисот. Дали ваквото бесплатно 

вршење услуга е прифатливо? После одбивањето на службеничката да не ја плати 

услугата, сопственикот инсистира на својата понуда, со објаснување дека повеќе нејзини 

колеги. редовно ги сервисираат бесплатно автомобилите во неговиот салон и ја убедува 

дека и таа треба исто да постапи со образложението „Луѓе сме, да си се помагаме“. 

 

Во овој пример покрај обврска на службеничката да ја одбие бесплатната услуга, за неа 

пости уште една морална обврска, да поразговара со лицето за интегритет за добиеното 

сознание дека оваа појава е честа помеѓу службениците во општината. Лицето за 

интегритет пак, задолжително ќе треба да поразговара со посочените службеници за 

негативниот имиџ кој ги следи во градот, а со што се нарушува и интегритетот на 

општината , да им укаже дека таа пракса мора да престане, може да му предложи на 

секретарот на општината или лицето за управување со човечки ресурси да се преземат 

други мерки со кои би се подобрил нарушениот интегритет без да се спроведуваат 

правни процедури и истраги само заради слушнати гласини.  

 

Пример 4: 

Службеник бара од колега во општината да добие списи за предмет во кој не постапува.  

Во ваков случај, службеникот ја доведува во прашање примената на принципот на 

самостојност. Неговиот интерес за предмет во кој тој не учествувал, доведува до 

сериозни сомневања дека може да се обиде да влијае на одлуката на колегата кој треба 

да донесе одлука по предметот или пак, дека му се потребни информациите од 

предметот за да може да тргува со странките заради своето влијание во општината. 

 

Пример 5:  

Градоначалник на општина во која се води дисциплинска постапка против службеник, 

јавно во средствата за информирање и на социјалните мрежи го коментира случајот, го 

обвинува (или заштитува службеникот) и објаснува каков исход очекува од постапката. 



 

4 | с т р .  
 

На овој начин, целосно се загрозува самостојноста и непристрасноста на дисциплинската 

комисија при одлучувањето за евентуалната одговорност на службеникот. Нема да биде 

никакво изненадување за никого доколку комисијата одлучи токму така како што 

„предвидувал“ градоначалникот. Тоа создава впечаток за работа под политички 

притисок на службениците и го руши интегритетот на општината. Дури и одлуката на 

комисијата да биде спротивна на очекувањата на градоначалникот, институционалниот 

интегритет е повторно нарушен, дел од јавноста ќе смета дека градоначалникот нема 

никаков углед меѓу вработените. Затоа, треба да се избегнуваат коментари за конкретни 

случаи чии постапки се во тек.   

 

Пример 6: 

Службеници за време на паузата во ходникот на општината каде пристап имаат и 

странките, гласно го коментираат квалитетот на работата на друг службеник. Тоа е 

несоодветно однесување на службениците и на тој начин негативно влијаат врз 

перцепцијата за општината во целина.  

 

Кога вакви случаи ќе бидат забележани од страна на лицето за интегритет или за 

управување со човечки ресурси, треба да се утврди како тема за дискусија меѓу сите 

вработени на првиот следен колегиум или советување.За недостатокот на етика во 

секојдневната комуникација на работа треба да се разговара, не да се премолчува, 

бидејќи таквото однесување воопшто не е неважно како што навидум изгледа. 

 

Пример 7: 

Градоначалникот е поканет да присуствува на стручна расправа која ќе се одржи надвор 

од државата, чија тема е состојбата во локалната самоуправа. Патните трошоци и 

трошоците за сместување на градоначалникот се покриени. Меѓународната организација 

која е организатор на настанот му нуди на градоначалникот да ги покрие и патните 

трошоци, односно трошоците за сместување и на неговиот брачен партнер, доколку тој 

сака да биде придружуван. 

 

Градоначалникот е должен да одбие покривање на трошоците за својот брачен партнер, 

или алтернативно, доколку сепак одбере да биде придружуван на патувањето, потребно 

е да му даде до знаење на организаторот дека тие ќе бидат покриени приватно и 

самостојно од него односно неговиот брачен партнер. 

 

За оваа и слични состојби или дилеми, потребно е советување со лицето за интегритет. 

Пример 8:  

Секретарот на општината во текот на неговата посета на меѓународна организација 

добива подарок кој е вреден повеќе од 3000 денари. 

 

Тој е веднаш должен да му даде до знаење на давателот на подарокот дека предметот 

ќе биде трајна сопственост на општината, а по своето враќање, должен е да го пријави 

дарот и да го остави на трајно располагање на општината.  

 

Пример 9: 

Ќерката на градоначалник има потреба од адвокатски услуги за својата компанија. 

Адвокатското друштво кое ги нуди услугите истакнува дека нема да ги наплати.  

 

Ќерката на градоначалникот, односно самиот градоначалник треба да ја одбие понудата 

за бесплатен совет и услуга од страна на адвокатското друштво и да побара да и биде 

наплатено согласно адвокатскиот тарифник и правилата за давање на адекватни услуги. 

 

Пример 10: 

Службеничка на работното биро чува чаша со симбол на партијата во којашто членува. 

Ова е состојба која мора веднаш да биде санирана бидејќи го руши интегритетот на 

општината. Секој колега е должен тоа да го пријави кај лицето за интегритет, кое пак 

треба да разговара со службеничката и таквата појава да се спречи во иднина од било кој 

вработен. 

 

Пример 11: 

Секретарот на општината организира скромна роденденска прослава за раководителите 

на секторите и одделенијата во својата канцеларија во работно време. Оваа ситуација 

може да звучи многу вообичаена и соодветна за култоролошките и традиционални 

сфаќања во нашата средина, но таа сепак од етички и професионален аспект е 

недозволена. Потребно е лицето за интегритет да го посоветува секретарот дека 

одбележувањето на роденденот треба да се изврши после работно време и надвор од 

работните простории, а старите обичаи на вакво постапување да се напуштаат. 

ВОВЕД 
 
Зборувајќи за корупцијата како негативна општествена појава, не треба да се смета дека 
таа се однесува само на лицата на високи политички функции кои вршат некаква централна 
или локална власт во државата, туку еднакво внимание треба да им се посвети и на 
службените лица како на субјекти на корупција кои во најширока смисла ја сочинуваат 
јавната администрација на државно и локално ниво. 
 
Најчесто, перцепцијата за нивото на корупција во централната власт и администрација, се 
пресликува и на ниво на локалната самоуправа, па оттука општините треба да вложат 
посебни напори за да ја сменат општата негативна перцепција на јавноста за честите 
коруптивни практики во јавниот сектор. 

Законот за спречување на корупцијата и судирот на интереси (Службен весник на РМ 12/19) 
ја дефинира корупцијата како „злоупотреба на функцијата, јавното овластување, 
службената должност или положба за остварување на корист, директно или преку 
посредник, за себе или за друг.“ Судирот на интереси, пак, е дефиниран како „состојба во 
која службеното лице има приватен интерес што влијае или може да влијае врз 
непристрасното вршење на неговите јавни овластувања или службени должности“. 
Дефиницијата за конфликтот на интереси, формите низ кои тој може да се појави и 
механизмите за негово контролирање се особено важни прашања за градење на системот 
на интегритет. 
 
Најчестите форми на корупцијата кои се сретнуваат во нашата држава, а од кои не се имуни 
ниту единиците на локалната самоуправа се поткупот, трговијата со влијание, 
партизацијата, непотизмот, клиентелизмот и слично.  
 
За да се спречи, да се превенира корупцијата, потребно е злоупотребата на службената 
позиција заради стекнување на лична корист да биде неисплатлива, односно треба да 
претставува висок ризик кој носи мала награда. Но, потребна е и висока свесност за штетата 
што корупцијата ја произведува врз сите сегменти на општествено живеење: економија, 
заштита на животната средина, образование, комунални дејности итн. Свеста пак, кај 
општата јавност, а особено кај вработените во јавниот сектор се создава и гради преку 
сеопфатен систем на интегритет, и негово правилно управување. Корупцијата не може да 
се победи само со кривични гонења, со кампањи или со основање на бројни нови државни 
органи и тела за борба против корупција. Јакнењето на интегритетот и борбата против 
корупцијата се две тесно поврзани состојби во меѓусебна причинско-последична врска. 

ЗОШТО Е ПОТРЕБНО ВОСПОСТАВУВАЊЕ НА СИСТЕМ НА ИНТЕГРИТЕТ 
И НЕГОВО УПРАВУВАЊЕ ВО ОПШТИНИТЕ? 
 
Спречувањето на корупцијата и градењето на систем на интегритет во општините водат кон:  

• Подобрување на економската моќ на локалната заедница; 

• Поттикнување на инвестиции и отворање/задржување на работни места; 

• Законито работење на општинските институции и на приватниот сектор; 

• Еднаквост на граѓаните пред законот; 

• Зголемување на довербата во општината.   

Оттука, јасни сознанија и континуирани обуки за градење систем на интегритет во 

општината се неопходни за сите чинители кои ја сочинуваат локалната администрација: 

градоначалникот, советниците, административни службеници во општината и јавните 

претпријатија, овластените инспектори во општината, директорите на општинските 

установи и вработените во нив. 

ПОИМ НА ИНТЕГРИТЕТ 
 
Терминот интегритет настанува од латинскиот збор (in)- не и (tangere) допирање и означува 
нешто недопрено или некој/нешто неконтаминиран(о), нерасипано(о). Во контекст на 
систем на интегритет во општината, поимот „интегритет“ означува практикување на општо 
прифатени вредности и норми во секојдневното однесување на поединците и 
функционирање на органите. 
 
Системот на интегритет во општината ги опфаќа службениците, но и лицата кои се носители 
на политички функции, а тоа се градоначалникот и советниците иако последните потпаѓаат 
под различен правен режим во рамките на јавниот сектор. Менаџирањето на интегритетот 
на функционерите не е невозможно, непотребно или помалку битно. Напротив, 
интегритетот носителите на функции е од круцијално значење за градење и јакнење на 
интегритетот на службениците. Сепак, функционерите претставуваат различна категорија 
на актери во јавниот сектор со посебни правила и начини на градење интегритет кои само 
делумно се совпаѓаат со оној на службениците. 
 
Во оваа смисла многу е важен интегритетот на организацијата во целина, кој првенствено 
подразбира правичност и еднаквост, бидејќи секоја индивидуа во еден колектив може да 
биде стимулирана кон неетичко однесување доколку забележи дека таквото однесување 
во средината која ја опкружува се толерира. И обратно: луѓето полесно се одлучуваат да 

пријават неетичко или недозволено 
однесување на колега, доколку сметаат 
дека средината во која работат е 

правична. 
 
Оттука, за да се достигне висок степен на интегритет, потребно е санкциите (формални и 
неформални) за неетичко постапување да се применуваат врз основа на начелата на 
еднаквост, правичност и пропорционалност. 
 
Тесно поврзано со управувањето на системот за интегритет е управувањето со човечките 
ресурси во општината: дали лицата се вработуваат и унапредуваат врз основа на нивните 
професионални компетенции или заради семејни или партиски конекции; дали и како се 
спроведуваат дисциплински постапки и кој го мониторира процесот; колку се соодветни 
актите за организација на работата и за систематизација на работните места на реалните 
потреби на општината и слично. 
 
 
 
 
 
 
 
 
 
 
 
Интегритетот во текот на работата на една служба се мери континуирано преку анкети и 
ревизии. На пример, пожелно е при секое ново вработување или унапредување на 
службеничка позиција која претпоставува носење на конкретни акти за услуги на граѓаните, 
креирање на политики на општината или вршење инспекциска дејност, да се направи тест 
за интегритет на лицето преку кој ќе се утврди неговата способност за решавање на 
конфликтни ситуации, постапување при етички дилеми и слично. Повремено, потребно е 
за сите раководни службеници, како и за лицата ангажирани во кабинетот на 
градоначалникот да се спроведуваат анкети од областа на етиката, антикорупцијата и 
јакнење на интегритетот, со цел да се провери надградбата на нивните знаења и вештини 
од споменатите области. 
 

ЕЛЕМЕНТИ ЗА ГРАДЕЊЕ ИНТЕГРИТЕТ 
 
Воспоставувањето и одржувањето на системот на интегритет во јавна служба е составено 
од неколку елементи кои заедно придонесуваат да се изгради етичко опкружување. Тие 
елементи се: 
 

Интегритетот претставува доследност во постапувањето, вредностите, начелата и 
резултатите. Со други зборови, интегритетот на поединецот значи дека личноста има 
вредности во кои верува и ги спроведува на дело. Во текот на работата, поединецот 
има интегритет доколку својата работа ја врши чесно, стручно и детално. 

НОРМИ НА ИНДИВИДУАЛНО И КОЛЕКТИВНО ОДНЕСУВАЊЕ 
Норми на индивидуално и колективно однесување се правила кои немаат правен карактер, 
немаат задолжителна правна сила, но се заеднички усвоени и општо прифатени од сите 
вработени во општината.  
 
Препорачливо е формирање на „мрежа на лица за интегритет“ од повеќе општини со цел 
поинтензивна соработка на општините во оваа област. Во случај да постои поврзаност во  
„мрежа“ помеѓу општините, овие правила за однесување може да бидат применливи и 
прифатени на ниво на повеќе (или сите) општини. 
 
Во случајов, станува збор за водич во постапувањето на општинските службеници во 
пракса, кој треба да содржи едноставни насоки во однос на нивното однесување при 
издавање на управни акти, уверенија, потврди, подготовка на подзаконски акти, вршење 
инспекциски надзор и слично:  
 

• Овластен инспектор при секој редовен надзор споделува со субјектот на надзорот 
контролен список и му остава разумно време да го прочита и разбере контролниот 
список;  

• Сите контролни списоци од областите во кои општината врши надзор преку 
овластени инспектори се објавуваат на видно место на веб страната на 
инспекторатот;  

• Задолжително присуство на службениците во канцеларија во времето означено 
за прием на странки;  

• Љубезно одговарање на сите прашања на граѓаните во времето утврдено за 
прием на странки од секој службеник. Доколку за одговор на прашањето е 
потребна консултација со колеги, поширока анализа на законодавство и слично,  
се бара од странката да остави контакт на кој во најбрз можен рок ќе и биде 
доставен писмен одговор;  

• Секоја понуда до службеникот да биде почестен со „вообичаени подароци за 
изразување благодарност“ за времетраење на постапка пред општината треба да 
биде одбиена;  

• Понуда за ручек и „водење разговори за постапката“ во ресторан, треба да биде 
одбиена;  

• Норми на индивидуално и колективно однесување; 

• Јасно пропишани кодекси на однесување кои се почитуваат; 

• Лидерство кое подразбира давање на личен пример; 

• Ефикасна обука и нејзино постојано унапредување; 

• Цврсти убедувања и нивно спроведување во пракса. 

• Постоење на строга забрана за прифаќање на посредување за издавање на 
решенија, дозволи, лиценци, потврди и слично од „блиски лица“ на службеникот 
кој одлучува во предметот или на градоначалникот;  

• Во работното време додека службениците комуницираат со странки, носат 
беџови, значки, алки или други ознаки на видливо место кои содржат јасни 
пораки за не-примање поткуп, нулта толеранција за корупција, посветеност кон 
чесно и правично работење и сл.; 

• Постоење на листи за евалуација на работата на службениците, со куси и 
едноставни прашања и алтернативни одговори кои странките ги пополнуваат 
анонимно и ги ставаат во затворена кутија при излез од општината. Содржината 
на кутијата ја прегледуваат и евидентираат лицето за управување со човечки 
ресурси и лицето за интегритет во општината. 

 
Во ваквите пишани норми или водичи за индивидуално однесување на службеникот, добро 
е да стои правилото:  
 
 
 
 
 
 
 
 
Нормите за колективно однесување се однесуваат на градење на институционален 
интегритет, односно интегритетот на целата општина. Тоа значи дека се договараат повеќе 
мерки или интерни процедури кои ќе бидат почитувани од сите вработени, почнувајќи од 
градоначалникот, па до последниот службеник, како на пример:  
 

• ограничување на дискреционите права на градоначалникот преку пропишување на 
интерни процедури (правила со кои градоначалникот ја „самоограничува 
сопствената моќ на дискреција“); 

• редовни интерни советувања (работни ручеци, средби на отворено и слично) за: 
o односот на службениците со странки;  
o за начинот на облекување на службениците;  
o за пушењето во канцелариите наспроти забраната и каков впечаток остава 

таквото однесување на надворешните субјекти;  
o за распишувањето интерни огласи и унапредување на колегите; 
o за појавите на судир на интереси и начините да се спречи;  
o за подигање на угледот на службата; 

„Од почетокот до крајот на работниот ден, со странките и колегите, однесувај се како 
да се снима секоја твоја постапка и целата јавност има можност да го следи твоето 
однесување!“ 

o за избор на најдобар службеник во општината во однос на покажување 
силен интегритет на работното место и истакнување како пример за 
колективот.  

 
Сите овие разговори и советувања треба да резултираат со заеднички усвоени заклучоци 
кои се преточуваат во општоприфатени норми на однесување на целиот колектив. 
 

ЈАСНО ПРОПИШАНИ КОДЕКСИ НА ОДНЕСУВАЊЕ КОИ СЕ ПОЧИТУВААТ 
 
Во оваа прилика, ќе правиме разлика помеѓу поимите „етички кодекси“ и “кодекси на 
однесување“: Етичките кодекси се оние за чие усвојување постои правен основ во 
соодветните закони, па оттука тие имаат правно-задолжителна сила и најчесто повредата 
на нивните одредби претставува основ за дисциплинска одговорност. Такви се Етичкиот 
кодекс за административни службеници  кој важи и за вработените во општината1,  
Етичкиот кодекс за однесување на членовите на Владата и носителите на јавни функции 
именувани од Владата2, 3.  
 
Градоначалниците пак, се единствените функционери, кои за жал, не подлежат на никакви 
етички норми и стандарди, бидејќи таков пишан кодекс за нив не постои иако, за разлика 
од нив, пратениците и владините министри имаат усвоено свои етички кодекси. Затоа, од 
големо значење ќе биде општината да пропише свои стандарди, правила, вредности до кои 
ќе се придржуваат и вработените, и градоначалникот. 
 
Се разбира, паралелно на тоа, задолжителна е и доследна примена за Етичкиот кодекс за 
административните службеници, а за тоа е неопходно секој еден службеник да биде 
запознаен детално со нормите на тој Кодекс и дисциплинските мерки кои можат да уследат 
заради непочитување на Кодексот. Ваква обука за вработените треба да спроведат лицето 
за интегритет и лицето за управување со човечки ресурси. 
 

ЛИДЕРСТВО КОЕ ПОДРАЗБИРА ДАВАЊЕ НА ЛИЧЕН ПРИМЕР 
 
Интегритетот на една општина, претставува систем на вредности кои ги споделуваат сите 
чинители: градоначалникот, советниците и службениците заедно. Однесувањето на 

                                                      
1 МИОА, Кодекс за административни службеници. Достапен на: 
https://www.mioa.gov.mk/sites/default/files/pbl_files/documents/kodeks_za_administrativni_sluzbenici_sl183_1
2122014.pdf  
2 Влада, Кодекс за етичко однесување на членовите на Владата и носителите на јавни функции именувани 
од Владата . Достапен на: 
https://vlada.mk/sites/default/files/dokumenti/kodeks_za_etichko_odnesuvanje_na_chlenovite_na_vladata_i_no
sitelite_na_javni_funkcii_imenuvani_od_strana_na_vladata_prechisten_tekst.pdf  
3 Собрание, Кодекс за етичко однесување на пратениците во Собранието. Достапен на: https://bit.ly/3yqT0Cv  

https://www.mioa.gov.mk/sites/default/files/pbl_files/documents/kodeks_za_administrativni_sluzbenici_sl183_12122014.pdf
https://www.mioa.gov.mk/sites/default/files/pbl_files/documents/kodeks_za_administrativni_sluzbenici_sl183_12122014.pdf
https://vlada.mk/sites/default/files/dokumenti/kodeks_za_etichko_odnesuvanje_na_chlenovite_na_vladata_i_nositelite_na_javni_funkcii_imenuvani_od_strana_na_vladata_prechisten_tekst.pdf
https://vlada.mk/sites/default/files/dokumenti/kodeks_za_etichko_odnesuvanje_na_chlenovite_na_vladata_i_nositelite_na_javni_funkcii_imenuvani_od_strana_na_vladata_prechisten_tekst.pdf
https://bit.ly/3yqT0Cv

градоначалникот и неговите најблиски 
соработници, треба да претставува модел 
на однесување за останатите вработени.  

 
Оттука, ако градоначалникот не го гради и одржува сопствениот интегритет тешко е да се 
очекува поинакво однесување и од советниците и службениците. Градоначалникот е 
должен да ја пружи целата своја поддршка во градењето на системот на интегритет, како и 
да земат активно учество на сите работни состаноци и друг вид активности, организирани 
од лицето за интегритет, на кои се дискутираат актуелни теми од областа на етичко и 
професионално однесување во општината и врз основа на кои се усвојуваат заклучоци за 
работата на колективот. 
 

ЕФИКАСНА ОБУКА И НЕЈЗИНО ПОСТОЈАНО УНАПРЕДУВАЊЕ 
 
Со оглед на тоа што системот на интегритет е релативно нова категорија која се воведува 
полека во македонскиот јавен сектор, за да може тој да се надградува и јакне, потребно е 
прво да биде разбран од сите чинители, а второ, истиот да биде прифатен од сите нив.  
 
Односите помеѓу луѓето, начините на комуникација се подложни на промени, согласно 
развојот на технологијата, правните прописи и на општеството во целина. Оттука, секоја 
нова информација за системот на интегритет, за неговото менаџирање, секоја нова услуга 
која општината ја нуди на граѓаните, секоја нова надлежност мора да биде споделена со 
сите субјекти кои учествуваат во тие процеси.  
 
Новите правила на однесување, новите вредности кои се усвојуваат, новите контролни 
механизми, како и искуствата произлезени во смисла на добри и лоши практики, може да 
се пренесат до сите службеници кои директно или индиректно се вклучени со процесот на 
носење одлуки во општината, само преку одржување на континуирани обуки за сите овие 
прашања и теми.  
 
Обуките треба да се евидентираат и да бидат формално организирани од Државната 
комисија за спречување на корупција, како надлежен орган за подигање на свеста и 
јакнење на борбата против корупцијата, понатаму од Заедницата на единици на локална 
самоуправа или од Министерството за информатичко општество и администрација.  
 
Но, истовремено, покрај овој вид на формални обуки, однапред утврдени временски и во 
поглед на слушателите и обучувачите, во рамките на секоја општина (меѓу-
институционално) треба да се одржуваат т.н. работни средби, советувања или неформални 
обуки, каде на редовно ниво ќе се бележат и дискутираат сите појави кои влијаат позитивно 
или негативно врз системот на интегритет на вработените во конкретната општина и во  

врска со тоа ќе се предлагаат мерки за 
надминување на состојбите односно за 
задржување и надградување на добрите 

практики. Потребна е силна волја за одржување на континуитет во овој вид сопствена 
надградба кај сите службеници и кај градоначалникот, волонтерско работење, давање 
идеи и сопствено вложување во процесот, па затоа, лицата кои најмногу придонесле во 
изградбата на системот на интегритет во општината потребно е да бидат наградени со јавни 
пофалници, благодарници, да бидат избрани за обучувачи и ментори и да претставуваат 
пример за колегите во својата и во околните општини.  
 
Пожелно е еднаш годишно да се направи интерно оценување 360 С, што значи секој 
службеник да биде евалуиран од свој колега со исто звање, од својот претпоставен, од 
странки по случаен избор и од свој потчинет. Прашалникот треба да содржи прашања 
поврзани со етичкото и професионалното работење на службеникот, неговиот службен 
однос со колегите и странките, неговата подготвеност да избегнува и решава конфликтни 
ситуации, неговата трпеливост да го пренесува своето искуство и слично.  Евалуациите 
треба да се анонимни и кон крајот од годината, лицето за интегритет да ги сумира 
резултатите за секој службеник, по што ќе им ги додели на сите службеници кои само лично 
ќе имаат увид секој во својата „оценка“. Целта е, да си ги увидат недостатоците или 
критиките од оценувачите за да можат да го коригираат самите сопственото однесување. 
И, секако, најдобро оценетите да продолжат со работа на истиот начин. 
 

ЦВРСТИ УБЕДУВАЊА И НИВНО СПРОВЕДУВАЊЕ ВО ПРАКСА 
 
Секоја дилема, скептицизам и недоверба во ефективноста на градењето систем на 
интегритет од страна на службениците и другите вработени во општината треба да се 
искаже јавно, да се сподели со колегите на советувањата и работните состаноци 
организирани на оваа тема.  
 
Лицето за интегритет е повикано да ги изнесе сите аргументи кои се во прилог на градење 
и јакнење на интегритет во институцијата, заедно со лицето за управување со човечки 
ресурси и со одговорното лице односно градоначалникот. Колективот заеднички треба да 
изнајде решенија и мерки за отворените дилеми и недоверби кои ќе бидат истакнати од 
поединци. Важно е да се разговара отворено, да се поттикнуваат дебати и да се даваат идеи 
за решавање на проблемите. Најважно од се е секој вработен да сака да го применува 
системот на вредности кој значи чесно, транспарентно и законито работење и сите интерни 
правила кои ќе бидат усвоени да бидат прифатени од сите вработени, односно никој да не 
се чувствува дека истите му се наметнати.  
 
На крајот, со посебна строгост треба да се постапи со службениците кои не покажуваат 
никаква волја да го сменат однесувањето и го попречуваат развојот на интегритетот на 
општината во целина. 

ДОПОЛНИТЕЛНИ ФАКТОРИ КОИ ГО ДЕТЕРМИНИРААТ СИСТЕМОТ ЗА 
ИНТЕГРИТЕТ 
 
Постојат одредени елементи кои не претставуваат составен дел од поимот интегритет, но 
претставуваат фактори кои влијаат на неговото јакнење, односно без нив системот не може 
правилно да функционира, како на пример: 
 
 
 
 
 
 
 
 
 
 
 
 
 
 
За да се обезбеди интегритетот во општината , сите овие инструменти мора да 
функционираат паралелно, а не поединечно и да се спроведуваат во континуитет. Етичкиот 
кодекс сам по себе, нема никакво посебно влијание; една или две обуки за интегритет не 
можат да направат голема разлика; една контрола на изјавата за конфликт на интереси 
нема да има никаков резултат. Само комбинирањето на сите овие мерки и нивното 
континуирано и доследно спроведување може да има ефект.  
 
 
 
 
 
 
 
 
 
 
 
Ова не е ни малку едноставно да се постигне, особено примената на системот на вредности 
и доброто однесување која влегува во секоја дефиниција за интегритет на јавниот сектор.  

• Мерит систем на регрутирање, оценување и унапредување на кадрите и 
овозможување на транспарентност и одговорност при спроведување на овие 
процеси; 

• Внатрешни контроли и постојана проверка на интегритетот; 

• Воспоставени процедури за надворешна контрола (процесуирање на 
претставки од граѓани, изјави за имотна состојба и конфликт на интереси, 
јавен регистер на подароци, санкции за непочитување на етичкиот кодекс и 
сл.); 

• Создавање услови од страна на градоначалникот за слободно изразување на 
ставови и идеи, како и за слободно пријавување на неетички состојби од 
страна на службениците без закана од опасноста да бидат казнети на било 
каков формален или неформален начин. 

 

Секој градоначалник и службеник во една општина треба да го сфати и да сака да го 
постигне интегритетот на следниов начин: 

• Правилно постапување дури и тогаш кога никој не гледа; 

• Ставање на јавниот интерес пред сопствениот; 

• Извршување на обврските на начин кој ќе го задоволи контролата на јавноста: 
„доколку вашите денешни постапки бидат утредента објавени во медиумите, секој 
да може да се согласи дека е постапено правилно, согласно информациите и 
фактите со кои сте располагале.“ 

Така, „ориентираноста кон потрошувачот’ ќе биде потешко да се објасни, сфати и примени 
кај инспектор кој треба да затвори дуќан или изрече глоба, за разлика од примената на ова 
начело од страна на наставник како вработен во јавниот сектор. 
 
Типични инструменти за јакнење на интегритетот се: 

• кодексите на однесување; 

• советувањето за доверливи теми;  

• специфични обуки и;  

• услови за непречени активности на укажувачи.  
 
Но, покрај овие стандарди инструменти, постојат и дополнителни инструменти, како на 
пример:  

• системот на вработување и напредување во службата; 

• системот на наградување; 

• јавните набавки; 

• делегирање на надлежноста од страна на градоначалникот; 

• (само)ограничување на дискреционите права и;  

• строго лимитирање на склучувањето на договори за времено ангажирање лица и 
утврдувањето на висина на нивните надоместоци.  

 
Ова се системи за кои лицата надлежни за интегритет во општината не се директно 
надлежни, но секако треба да земат активно учество во дел од процесите кои се одвиваат 
во овие системи, а кои го тангираат интегритетот. Така, доколку во системот на управување 
со човечки ресурси или во јавните набавки се приметуваат одредени слабости кои 
предизвикуваат чувство и перцепција на неправда, лицето за интегритет има легитимитет 
да се вклучи во овие процеси со свои сугестии, совети, па дури и пишани мислења кои 
остануваат заверени во архивите на општината и по истекот на мандатот на актуелниот 
градоначалник. 
 

ПРЕДИЗВИЦИ ВО ВРСКА СО ЛИЦАТА ЗА ИНТЕГРИТЕТ 
 

НЕГИРАЊЕ 
 
 
 
 
 
 
 

„Во нашата општина немаме проблеми со интегритет и корупција, затоа не ни е 
потребно лице за интегритет“.  

Дури и да е точна констатацијата, потребно е континуирано менаџирање со изградениот 
интегритет. Во текот на работата се забележува одредено рутинизирано поведение на 
службениците кое со текот на времето станало прифатливо за средината, но во голема мера 
веќе претставува нарушување на интегритетот на општината во целина. Такви се следните 
ситуации: замолница од близок пријател, да се додаде еден формулар во предметот иако 
рокот истекол пред еден ден  заради болест, патување или слично; службеник добива 
повик од кабинетот на градоначалникот со „замолница“ да се коригираат одредени 
„ситници’ во годишниот извештај во интерес на партиските политики; потреба да се казни 
колега кој воедно е и најдобар пријател; градоначалникот патува службено, но сака на 
патувањето да биде придружено од член на семејството или друго лице надвор од 
институцијата; каков став да се заземе кон понудата за донација од донатор кој воедно е 
странка во постапка пред општината и сл. 
 
Ова не се состојби кои се несвојствени за секоја институција, но често тие не се 
препознаваат како ризици по интегритетот. Нивното бележење, разрешување, консултации 
на темата, изработка на советодавни мислења за ваквите ситуации итн., претставуваат 
работа за лицето за интегритет. 
 

НЕТРАНСПАРЕНТНОСТ 
 
 
 
 
 
 
Оваа дилема може да се јави во однос на фактот дека одредени состојби во општината ќе 
бидат обзнанети заради самото зборување и советување за нив. Понатаму, мислењата за 
одредени теми подготвени од лицето за интегритет ќе бидат објавени и тоа може да 
предизвика внимание од јавноста во негативна смисла за општината. Сепак, доколку 
воопшто дојде до вакво погрешно разбирање од јавноста, ова може да бидат само 
краткорочни последици. Долгорочните резултати пак, се сосема спротивни. Јавноста ја 
почитува транспарентноста и самоконтролата на јавните функционери и службеници. 
Токму затајувањето на проблемите или нивното игнорирање претставува краткорочен 
резултат во однос на перцепцијата на јавноста и нејзината доверба во органот. Таквото 
„ставање под тепих“ на одредени неетички  постапки, најчесто, после извесен период 
предизвикува афери или скандали кои ги надминуваат границите на реалната грешка, само 
затоа што јавноста е презаситена од зачестеноста на овие лоши практики и нивното таење. 
Оттука, подобро е тие да се лоцираат, да се санираат, да се преземат механизми за нивно 
спречување и за тоа јавноста да биде соодветно известена. 
 

„Воведувањето на ваков систем на интегритет само ќе предизвика дополнителна 
недоверба на јавноста во нашата работа“. 

НЕДОВЕРБА 

 
 

 
 
 
 
 
 
Дилемата може да се надмине со потенцирање на механизмите базирани на вредности, не 
на законски норми (интерни обуки за одредени прашања кои возникнуваат во органот, 
советување, интерни кодекси на однесување, наградување на лица со најсилен интегритет) 
со кои се јакне довербата помеѓу колегите, наспроти недовербата, кликите и групирањата. 
Укажувањата на неетичко однесување и советувањата во врска со таквите постапки кај 
индивидуите не треба да се сфати како „кодошење“, туку како јакнење на одговорноста и 
учење како правилно да се применуваат дискреционите права, а не да се укинуваат со 
измена на законите бидејќи често нивното постоење е неопходно. 
 

ПЕСИМИЗАМ 
 
 
 
 
 
 
 
 
Оваа изјава содржи одредена доза на вистина. Во справувањето со овој предизвик тешко 
дека ќе помогне употребата само на нормативните механизми. Повеќе резултати ќе има 
употребата на механизмите кои се базираат на вредносниот систем. Потребна е вистинска  
волја на сите нивоа во општината да се намали корупцијата или барем перцепцијата за 
корумпираност. Така, ако во средината е познато дека постојат одредени лица кои 
„посредуваат“ помеѓу граѓаните и службените лица во општината (middle man), така што за 
тоа посредување (за да се заврши побрзо предметот или воопшто да не се заврши) земаат 
поткуп или тргуваат со своето влијание, кривичниот прогон или дисциплинската постапка 
нема многу да помогнат во вакви ситуации бидејќи таквата улога на овие лица тешко се 
докажува. Наспроти тоа, потребно е ваквата „помош“ или „посредување“ да се 
институционализира на начин што самата општина преку лицето за интегритет, со 
поддршка од градоначалникот, правната служба и сл., ќе формираат „центар за помош“ во 
општината. Оваа новина ќе биде обзнанета во локалната средина или на сите 
заинтересирани и секој граѓанин кој има потреба од „интервенција“ за забрзување на 
одредена постапка заради вонредни околности, итност, непредвидливи околности и 
слично, ќе може да се обрати до овој центар, кој навистина ќе излегува во пресрет на сите 
оправдани барања. Може да стане збор за изгубен документ, затурен предмет,  

„Вработените ќе го доживеат воведувањето на систем за интегритет како 
навреда, ќе мислат дека градоначалникот не е задоволен од нивната етичност и 
интегритет“. 
 

„Повредите на интегритетот како што е корупцијата се толку длабоко вградени 
во нашата средина што е невозможно и излишно да се преземаат било какви чекори 
кон промени“. 

невозможност да се дојде до конкретен службеник или инспектор, непознавање на 
процедурата, непристапност до шалтер или канцеларија заради физичка попреченост и 
слично. Наместо нелегални корумпирани „посредници“, овие проблеми ќе ги решаваат 
самите службеници и функционери под координација на лицето за интегритет. 

НАЗНАЧУВАЊЕ НА ЛИЦЕ ЗА ИНТЕГРИТЕТ 
 
Откако ќе се разрешат сите овие дилеми и целата организација ќе застане зад одлуката да 
се воведе систем на интегритет, се преминува кон назначување на лице одговорно за 
менаџирање на интегритетот во општината. Во голем број држави, овие лица се нарекуваат 
„доверливи советници”. Нивната првенствена улога е да ги советуваат своите колеги кои 
имаат етичка или морална дилема пред да одлучат како да постапат во дадена ситуација. 
Затоа овие советници и советувањата со нив се нарекуваат „доверливи’. Советувања со 
лицето за интегритет треба да се одвиваат пред да се постапи на одреден начин од страна 
на службеникот, советникот или градоначалникот. Ако се побара советување после сторена 
повреда на некое правило, после избивање на афера во општината или нејзино отворање 
пред пошироката јавност, после осуда на одредено однесување на службеник или 
градоначалник од страна на медиумите, веќе советувањето е задоцнето. 

 
Следната задача на лицата за интегритет е да изработуваат мислења во кои ќе бидат 
опфатени зачестените прашања на вработените или некои ситуации кои се повторуваат низ 
праксата во општината, а кои предизвикуваат дилеми кај вработените или кај јавноста за 
нивната (не)етичност. Оттука, за разрешување на дилемите можат да се користат 
објавените мислења подготвени од лицето за интегритет или од мрежата на лица за 
интегритет на повеќе општини доколку таква биде востановена. 

Градоначалник/службен
ик се соочува со дилема 

Се бара мислење или 
совет од лицето за 

интегритет

Лицето за интегритет го 
разгледува прашањето

Лицето за интегритет 
издава мислење во 

разумен рок (не подолг 
од 8 дена од доставата 

на барањето) 

Градоначалникот/
службеникот постапува 

адекватно 

Важна улога, лицето за интегритет, треба да има и во справувањето со претставки за 
одредени неетички однесувања на службеник (или на градоначалник, советник), како во 
нивните интерни односи, така и во комуникацијата со лица надвор од општината, односно 
советот. Лицето за интегритет, не спроведува дисциплински постапки, тоа не би требало да 
се јавува ни како нивен иницијатор, особено не, по извршено советување со службеник кој 
го доверил својот проблем. Во спротивно, никој никогаш не би се советувал со тоа лице. 
 
На крајот, лицето за интегритет е одговорно за постојано напредување на знаењата на 
вработените во општината за сите теми и прашања кои се опфатени со темата на интегритет 
и етика. Тоа подразбира постојано сопствено обучување (кое мора да биде овозможено од 
страна на градоначалникот), како и пренесување на новостекнатите вештини и знаења на 
своите колеги преку разни неформални и формални видови обуки, разговори, размена на 
ставови, изработка на водичи, прирачници, правила на однесување и сл. Лицето за 
интегритет ги следи сите нови прописи и правила поврзани со јакнењето на интегритетот 
во јавниот сектор и предлага начини за нивна примена во општината и ја координира 
работата на сите службеници во однос на извршување на овие дејности, како на пример: 
изработка на регистар на подароци; интерни процедури за користење на дискреционите 
овластувања; правила на однесување кои договорно вработените одлучиле да ги 
применуваат; задолжително испраќање на контролни списоци до субјектот на редовен 
надзор пред тој да биде извршен; задолжително јавување на странка со известување дека 
заради одредена причина, предметот ќе биде решен со задоцнување; задолжително 
претставување при прием на странка; начин на однесување, облекување, зборување со 
странки; регистар на компании и други правни лица со кои градоначалникот или раководни 
лица кои одлучуваат се наоѓаат во приватен однос; подготовка на годишни извештаи за 
состојбата со интегритетот во општината; подготовка на планови и програма за спречување 
корупција; следење на ризиците од корупција и напорите тие да се минимизираат и 
известување за резултатите. 

КОНФЛИКТ НА ИНТЕРЕСИ 
 
Конфликтот на интереси односно неговото превенирање и правилно разрешување 
претставува една од појдовните основи за градење на силен интегритет во јавната служба. 
Тоа подразбира преземање на следниве чекори: 
 

• Усвојување на интерни правила (за допрецизирање на законските одредби) за 
регулирање на конфликтот на интереси на градоначалникот и неговите 
советници; 

• Јавна објава на нивните изјави за имотна состојба и интереси, примени подароци 
и бенефиции; 

• Изработка на листа на правни субјекти со кои службеникот има одредени 
приватни релации, а кои можат да се појават како странка во постапка што тој ја 
води; 

• Пријавување на сите дополнителни активности надвор од службата; 

• Забрана или ограничување на одредени дополнителни активности надвор од 
службата; 

• Интерно известување и евиденција за имотната состојба и интереси на 
раководните службеници; 

• Пријавување на примени подароци и бенефиции од страна на градоначалникот 
или друго лице во општината и заведување во регистарот на подароци; 

• Јавна објава на правилата за спречување на конфликт на интереси и 
мислењата/извештаите подготвени од лицето за интегритет; 

• Ефикасен систем за мониторинг и контрола над спроведувањето на сите наведени 
правила. 

 
Многу е важно при пропишувањето на правилата за спречување на конфликт на интереси, 
добро да биде дефиниран овој поим, бидејќи се додека значењето на конфликтот на 
интереси не биде сфатено и добро апсолвирано од секој службеник и градоначалник, се 
дотогаш тие нема да можат да ги идентификуваат таквите ситуации и да ги пријават со цел  
конфликтот да биде спречен. На пример, пожелно е да се пропише дека градоначалникот 
како и службеникот ќе ја објават состојбата на евентуален конфликт на интереси и ќе бараат 
сопствено изземање секогаш кога ќе сметаат дека може да дојде до таква состојба и секако 
пред таа да настапи.  
 
 
 
 
 
 
 
 
 
 
 
 
 
До состојба на евентуален конфликт на интереси може да дојде во текот на кариерата на 
секој службеник или градоначалник. Затоа, менаџирањето со овие состојби треба да е 
континуирано, за секој инволвиран во процесот на носење одлуки во општината. Едно лице 
не мора воопшто да биде во некаков конфликт на интереси на почетокот од своето 
вработување и кариера, но подоцна, со напредувањето, создавањето семејство и слично,  

Примери: 
 
Градоначалникот/службеникот за управување со човечки ресурси дава изјава со која 
објавува јавно дека негов близок пријател или роднина конкурира за работно место во 
општината. Во ваква ситуација, тој секако нема да учествува во постапката за избор, но 
истовремено и јавноста ќе биде известена за таквата состојба.  
 
Овластен инспектор врши надзор врз субјект чиј сопственик или управител е лице со кое 
заедно членуваат во иста невладина организација или кој е негов партиски 
претпоставен. Ваквите случаи се пријавуваат и ако е потребно се бара изземање од 
конкретен предмет, а јавноста се запознава со состојбите.  

може да се најде во состојба на потенцијален конфликт на интереси кој мора да биде 
пријавен.  

ОДГОВОРНОСТ 
 
Одговорноста со цел јакнење на личниот интегритет на службениците и градоначалникот, 
но и институционалниот интегритет на општината, подразбира неколку нивоа или видови:  
 

• Политичка одговорност на носителот на функцијата; 

• Дисциплинска одговорност на службениците која покрај почитувањето на 
законските одредби со кои се регулира работата на службеникот, го опфаќа и 
почитувањето на одредбите од етичките кодекси и;  

• Морална одговорност која се однесува на доследно почитување на системот на 
вредности утврден во општината и кодексот на однесување усвоен од колективот. 

 
Постапката на одлучување треба да е пропишана, отворена и транспарентна. 
Образложенијата во решенијата се важен елемент на кој треба да му се обрати особено 
внимание. Потребни се посебни обуки за тоа како се подготвува и пишува образложение 
во решение, тоа никако не смее да се прави шематски врз основа на установени теркови. 
Начинот на обжалување на одлуките или приговарање во однос на реалните акти мора да 
е непречен и лесен за странките. Бројот на жалби вообичаено се намалува со добро 
образложени решенија. Службениците треба да водат интерна евиденција за причините и 
бројот на обжалени решенија како и за одлуките на второстепените органи и судството и 
нивното доследно извршување. Тоа претставува мониторинг на сопствената работа и 
нејзиниот квалитет, кој треба да доведе до сопствено коригирање откако добро ќе се 
проучат причините за големиот број жалби и жалбените наводи. 
 
Потребно е лицето за интегритет да обрне внимание на службениците чии постапки се 
често долги, од чија работа доаѓа до најголем број поплаки од граѓаните и на секој 
поединечно да му обрне внимание за таквите резултати од нивната работа, без иницирање 
на никакви формални постапки. Во овој контекст, посебно значење има поимот 
„maladministration“ кој не означува конкретна незаконитост во работата, туку „лошо 
работење“, понекогаш „несовесно работење“ или „непрофесионално работење“ и сл.  

Овие дејствија, најчесто се смета дека се производ на некомпетентност, нестручност и 
незнаење. Но, понекогаш зад ваквото однесување може да стојат разни видови на 
корупција скриена под превезот на нестручност. 

МЕХАНИЗМИ ЗА ХОРИЗОНТАЛНА И ВЕРТИКАЛНА СОРАБОТКА И 
ЕФИКАСЕН СИСТЕМ НА КОМУНИКАЦИЈА 
 

ФОРМАЛЕН СИСТЕМ НА КОМУНИКАЦИЈА  
 
Формалниот систем на вертикална соработка подразбира спроведување на одредбите со 
кои се регулира надлежноста на посебно формираните тела за спречување на корупција, 
конкретно кај нас,– соработката со Државната комисија за спречување на корупција. Ова 
подразбира доставување на целосни и исцрпни изјави за имотна состојба и интереси на 
одговорните лица во Државната комисија, нивно редовно ажурирање при промена на 
состојбата и јавно објавување. 
 

НЕФОРМАЛЕН СИСТЕМ НА КОМУНИКАЦИЈА 
 
Неформалниот систем на вертикална, а особено хоризонтална соработка подразбира 
интерно поставување на лица за интегритет, нивно учество во различни работни групи на 
ниво на општина, поврзување на лицата за интегритет од повеќе општини и организирање 
на меѓусебни работилници, обуки, советувања, размена на искуства, изработка на  
 

Примери: 
Решението содржи образложение, но само за да биде задоволена формалната страна, а 
неговиот текст гласи: „Органот, во согласност со законот, одлучи како наведеното во 
диспозитивот.“  
 
Присуството на службеникот на работно место е секогаш уредно заведено во 
електронската евиденција, но странките тешко доаѓаат до него на работа или 
службеникот често се забележува на места надвор од просториите на општината поради 
изговор дека е на теренска работа, а всушност тоа го прави заради завршување на 
приватни обврски во работно време.  
 
Во претходно наведениот пример, одговорноста за несовесното однесување не е само 
наслужбеникот, туку и на лицето кое му помогнало да биде евидентиран како присутен 
на работното место. 

заеднички интерни процедури, прирачници, водичи, објавување на заеднички документи 
поврзани со меѓусебни линкови меѓу нивните веб страници, спроведување на повремени 
тестирања на вработените во однос на нивниот интегритет, избор на најдобар службеник и 
слично.  
 
Општините можат по пат на договарање, со заеднички меморандум, да создадат мрежа на 
лица за интегритет на ниво на Заедница на единици на локална самоуправа. Нивната улога 
би била:  
 
 
 
 
 
 
 
 
 
 
 
Заедницата на единици на локална самоуправа би била надлежна за снабдување на лицата 
за интегритет со најнови материјали и информации за темата интегритет, организирање 
обуки за овие лица, координација на работата на сите лица за интегритет во општините, 
организирање на заеднички средби, изработка на заеднички програми за јакнење на 
интегритетот и разбирањето на политиките за интегритет и утврдување на стандарди за 
нивна имплементација. Потребна е и изработка на Етички кодекс за градоначалници како 
збир од стандарди и вредности кон чие остварување треба да се стреми секој 
градоначалник.  
 
Одлуките на создадените мрежи, нема да имаат правно задолжителна сила, но тие можат 
да помогнат во јакнењето на свеста за потребата од интегритет, за значењето на 
интегритетот и за потребата од промени во однесувањето на службениците и 
градоначалниците, а исто така, можат сериозно да влијаат во осовременувањето на 
правната регулатива која го опфаќа прашањата поврзани со интегритет. Така, учесниците 
во овие мрежи можат да го споделуваат своето искуство, знаење и информации со 
општините кои немаат развиено капацитети за советување по однос на прашањата за етика 
и интегритет. Механизмот наречен „мегафон“ може во голема мера да биде користен од 
овие мрежи при креирањето на политики за интегритет на централно и локално ниво. 
Организираната форма е секогаш погласна и позначајна за креаторите на политиките од 
индивидуалниот глас. 
 
 

• Да даваат советодавни услуги за градоначалниците и советниците ;  

• Да споделуваат информации за одредени зачестени состојби кои претставуваат 
рушење на интегритетот;  

• Да подготвуваат анализи за ризиците од корупција;  

• Да спроведуваат меѓусебни обуки и обуки за службениците во својата општина;  

• Да разменуваат искуства;  

• Да објавуваат мислења за разрешување на одредени зачестени појави во 
општините и др.  

На крајот, потребно е меѓусебно поврзување на овие мрежи или на лицата за интегритет 
заедно со градоначалниците со ваков вид на организации или лица од други држави, со 
цел да се разменат најдобрите практики и да се овозможи меѓународна соработка на 
темата етика и интегритет. 

КОДЕКСИ НА ОДНЕСУВАЊЕ 
 
Процедурите, интерните правила кои се пропишуваат во рамките на една општина  или во 
рамки на воспоставена мрежа на лица за интегритет бараат разбирливост и прифатливост 
од сите страни на кои се однесуваат.  
 
 
 
 
 
 
 
За разлика од Етичкиот кодекс за административните службеници од 2014 година, кој не 
само што е премногу воопштен, туку е и застарен со огледа на секојдневните промени кои 
се случуваат во потребите на граѓаните од административни услуги, како и новите сфаќања 
на јавноста за корупцијата, новите методи за нејзино спречување и слиќно., кодексите на 
однесување треба да се „скроени“ согласно спецификите на работата на секој орган 
одделно.  
 
Тие не можат да претставуваат правни правила (како што се одредбите од Етичкиот кодекс 
за административни службеници) , бидејќи за тоа нема правен основ (каков што дава 
Законот за административни службеници), но, затоа пак, наместо дисциплински казни и 
забрани, овие кодекси на однесување ќе содржат насоки за тоа што е непосакувано 
однесување и какво однесување се бара и очекува од вработените. Причината за 
подготовка на вакви кодекси во секој орган одделно е очигледна и јасна – спецификите на 
работата и разликите во професионалните компетенции на вработените. Не може да се 
очекува ист начин на однесување и постапување на инспектор и стручен соработник во суд 
или советник во Министерство за внатрешни работи. На пример, се смета за дозволено 
примање на подарок од советникот во Министерство за надворешни работи при 
официјална посета во друга држава даден од домаќинот. Од друга страна пак може да се 
смета за дозволено и службеникот во општина да добие чоколадни бонбони откако 
сограѓанинот изградил куќа за која навремено добил дозвола за градба затоа што бил 
примен стручно и љубезно, бил трпеливо сослушан и добил полезни напатствија за 
потребната документација од службеникот, но инспекторот не смее да прими никаков 
подарок од субјектот на надзорот. 
 

Правилата мора да бидат јасни и разбирливи за службениците за да можат да разберат: 

• Што точно од нив се бара, какво однесување се очекува; 

• Што, кога и кому да пријават; 

• Кои се санкциите со кои можат да се соочат во случај на непочитување на 
стандардите и пропишаните правила? 

ЈАВНА СЛУЖБА И ЈАВЕН ИНТЕРЕС 
 
Граѓаните имаат право да се стекнуваат со најразлични услуги од општината. Службениците 
треба да се фокусирани првенствено и единствено на службата кон заедницата односно 
кон граѓаните. Личните преференции и интереси мораат да бидат ставени на страна. Сите 
попречувања на ефикасноста на службата, како што е бирократизирање на постапката, 
доцнење со услугата, одолговлекување на подготовка или потпишувањето на решение, 
треба да се препознаат и да се отстранат од страна на самите службеници.  
 

ПРОВЕРКА НА ИНТЕГРИТЕТОТ 
 
Тестирањето на интегритетот на службениците кои учествуваат во процесот на носење 
одлуки или изработка на општи акти е важен инструмент за одржување и јакнење на 
интегритетот. Ова е вообичаена мерка која се презема во голем број држави и е 
предвидена во етичките кодекси или кодексите на однесување. Со овие тестови, органите 
најчесто се служат за да ги откријат оние индивидуи кај кои постои подготвеност да 
побараат или земат поткуп од странките, да тргуваат со своето влијание или на друг начин 
да се однесуваат коруптивно и несоодветно, вршејќи или не вршејќи дејствија кои се во 
нивна надлежност, но спротивно на законот.  
 
За да биде прифатлив и кредибилен, тестот за интегритет мора да ги одразува спецификите 
на работното место на тестираниот службеник во однос на неговите должности и треба да 
биде изведуван така што службениците нема да се чувствуваат непријатно од тестирањето. 
Тестот треба да биде оценуван од независни субјекти, без да се остави простор да се 
злоупотребува евентуалната можност за изрекување санкции. 

ОДГОВОРНОСТ НА ГРАЃАНИТЕ 
 
Новиот систем на градење на интегритет во јавниот сектор треба да им биде презентиран 
и објаснет на граѓаните кои комуницираат со општината. Така, покрај сите објави на веб 
страницата на општината, потребно е да бидат јавно објавени во сите простории на 
општината во кои најчесто влегуваат странки -  соопштенија со куса и разбирлива содржина 
за системот на интегритет во институцијата и за основните правила за негово градење и 
проверка.  
 
Истовремено, потребно е да се предупредат сите граѓани кои ќе понудат поткуп или друг 
вид „противуслуга“ на службеник од општината, заради остварување на своите барања, 
дека ќе бидат пријавени до надлежните органи за да се обесхрабрат несовесните странки 
да преземаат дејствија кои ја подгреваат корупцијата.  

Од друга страна, граѓаните треба да имаат можност за пополнување на анонимни обрасци 
(електронски и физички) со кои ќе го предупредат лицето за интегритет или лицето за 
укажувачи дека постојат недозволени дејствија кај одредени службеници. Постојат повеќе 
начини на кои општината може да им се обрати на граѓаните со порака дека гради систем 
на интегритет меѓу вработените и не се дозволува стимулирање на никакви неетички или 
коруптивни активности од ниту една страна.  
 
 
 
 
 
 
 
 
 
 
 
 
 
Овие мерки имаат психолошко и едукативно влијание врз граѓаните и колку и да изгледаат 
наивно, тие на долг рок влијаат врз сфаќањето на пошироката јавност за забраната за 
корупција заради огромните негативни последици кои таа ги произведува по целото 
општество. 
 

СИСТЕМ НА УПРАВУВАЊЕ СО ЧОВЕЧКИ РЕСУРСИ 
 
Кронизмот, непотизмот, фаворизацијата и партизацијата при вработување и унапредување 
на кадрите во јавниот сектор, се генерално, во сите држави забранети со закон.  
 
Битно е да се нагласи, дека секоја од овие форми на постапување претставува класична 
корупција и така се третира во кривичното законодавство, како и во Законот за спречување 
на корупција и судир на интереси. Злоупотреба на службената позиција постои и тогаш кога 
арбитрарно се отпушта од работа службеник или се деградира во пониска позиција 
спротивно на законот. Дисциплинската постапка не смее да биде механизам за 
застрашување на неистомислениците, туку механизам за одвраќање од преземање на 
незаконити дејствија или лошо работење. За таа цел, службениците треба точно да ги знаат 
основите за поведување дисциплинска одговорност и изрекување дисциплински мерки, 
треба да бидат запознаени со своите права и обврски, како од законот, така и од етичкиот 
кодекс кој се однесува на нивната работа и интегритет.  
 
 

Предлози:  
➢ Во одредени „приемни денови за странки” службениците носат алки или 

беџови со испишани пораки „не примам поткуп“, „нулта толеранција за 
корупција’ и сл., или такви алки/беџови на видливо место носат инспекторите 
при вршење надзор; 

➢ Се изработуваат постери со ваква содржина и се прекриваат со нив сите ѕидови 
и шалтери во општината каде што се движат странките; 

➢ Изработени се слики или постери со основните правила од интерно усвоениот 
кодекс на однесување кои се сретнуваат во секоја канцеларија во општината  и 
др.  

Пример:  
 
Усната наредба од претпоставен, или од градоначалник, не треба да биде извршена 
доколку постои и најмал сомнеж дека станува збор за незаконита наредба. Во таков 
случај, службеникот е должен да побара писмена наредба и за неа да го извести 
(писмено) својот непосредно претпоставен. Доколку ја добие наредбата и во писмена 
форма, а се уште смета дека е таа противзаконита до таа мера што претпоставува 
извршување на кривично дело, службеникот не смее да ја изврши, бидејќи во спротивно 
нема да биде ослободен од одговорноста.  

 
Ова не се одредби од законодавството на други држави со поразвиени службенички 
системи, ниту одредби од кодекси на однесување без правна сила, туку од постојниот Закон 
за вработените во јавниот сектор. 
 
Мерит системот мора да претставува основа на секој систем за управување со човечки 
ресурси. Со други зборови, тоа претставува службенички систем заснован на принципот на 
професионални заслуги и способности (образование, талент, вештини, искуство, 
компетенции), наспроти општествениот и/или политичкиот/партискиот статус или 
конекции на индивидуите. Најголемата слабост на службеничкиот систем е пренагласената 
и редовна партизација на службеничките позиции, клиентелизмот и непотизмот, како при 
вработувањето, така и во текот на работата на службениците, но и при нивното 
унапредување, па дури и казнување и отпуштање.  


